
DAVLAT SEKTORIDA ICHKI 
AUDITNI TASHKIL ETISH 
XUSUSIYATLARI

Mamirjon Jalollidinov
Toshkent moliya instituti mustaqil izlanuvchisi

Annotatsiya: Maqolada O‘zbekiston Respublikasida vazirlik va idoralarda ichki auditni tashkil etishning maqsadi, xususi-
yatlari, mavjud muammolari, huquqiy asoslari o‘rganilgan. O‘tkazilgan tahlil natijalariga ko‘ra vazirlik va idoralarda ichki 
auditni takomillashtirish bo‘yicha ilmiy xulosa va amaliy takliflar berilgan.

Kalit so‘zlar: davlat sektori, ichki audit, ichki audit xizmati, moliyaviy hisobot, byudjet hisobi. 
Abstract: The article examines the purpose, features, existing problems, legal basis for organizing internal audit in minis- 
tries and departments of the Republic of Uzbekistan. Based on the results of the analysis, a scientific conclusion and 
practical proposals for improving the internal audit of ministries and departments were given.

Key words: public sector, internal audit, internal audit service, financial reporting, budget accounting. 
Аннотация: В статье изучены цель, особенности, существующие проблемы, правовые основы организации вну-
треннего аудита в министерствах и ведомствах Республики Узбекистан. По результатам анализа даны научное 
заключение и практические предложения по совершенствованию внутреннего аудита министерств и ведомств.

Ключевые слова: государственный сектор, внутренний аудит, служба внутреннего аудита, финансовая отчет-
ность, бюджетный учет. 

K I R I S H
O‘zbekiston Respublikasi Vazirlar Mahkamasining 2020-yil 24-avgustdagi PQ–506-sonli qarori bilan tas-

diqlangan 2020–2024-yillarda O‘zbekiston Respublikasining davlat moliyasini boshqarish tizimini takomillash-
tirish strategiyasida davlat moliyasini boshqarish tizimini takomillashtirish strategiyasining asosiy yo‘nalishlari-
 dan biri sifatida “byudjet hisobi standartlarini unifikatsiya qilish, ichki nazorat va audit tizimini takomillashtirish 
orqali moliyaviy intizomni mustahkamlash”1 ko‘rsatilgan.

Olib borilayotgan islohotlar bilan bir qatorda, davlat sektorida moliyaviy hisobotlarning xalqaro standartlarga 
(IPSAS) uyg‘unlashtirish ishlari olib borilmoqda. Bundan ko‘zlangan asosiy maqsad, byudjet hisobi va hisoboti 
tizimini rivojlantirish, ya’ni byudjet hisobi va hisoboti tizimi orqali boshqaruv qarorlarini to‘g‘ri va o‘z vaqtida 
qabul qilish, davlat sektori aktivlari, majburiyatlari, sof aktivlar, moliyaviy natijalar va pul oqimlari to‘g‘risidagi 
aniq va ishonchli ma’lumotlarini olish hisoblanadi.

Shu bilan birga “byudjet jarayonining shaffofligini yanada oshirish va uning ustidan jamoatchilik nazoratini 
kuchaytirish, byudjetdan moliyalashtirish, hisob va hisobot mexanizmini takomillashtirish, vazirlik va idoralarning 
bo‘ysunuvidagi muassasalarda byudjet intizomini mustahkamlash borasidagi mas’uliyatini oshirish, shuningdek, 
zamonaviy axborot texnologiyalari va xalqaro e’tirof etilgan moliyaviy nazorat standartlarini joriy qilish yo‘li bilan 
byudjet qonunchiligini buzish holatlarining oldini olish va profilaktikasiga qaratilgan davlat moliyaviy nazoratining 
rolini tubdan qayta ko‘rib chiqish maqsadida”2 vazirlik va idoralarda ichki audit xizmatlari tashkil etildi.

T A H L I L L A R  V A  N A T I J A L A R
Vazirlik va idoralarda ichki audit tuzilmalari tashkil etilgunga qadar davlat moliyaviy nazorat organlari 

(O‘zbekiston Respublikasi Hisob palatasi, Davlat moliyaviy nazorat inspeksiyasi va uning hududiy bo‘linmalari 
hamda boshqa vakolatli organlar) tomonidan vazirlik va idoralarda moliyaviy nazorat tadbirlari amalga oshirilgan 

1 O‘zbekiston Respublikasi Vazirlar Mahkamasining 2020-yil 24-avgustdagi “2020–2024-yillarda O‘zbekiston Respublikasi davlat moli-
yasini boshqarish tizimini takomillashtirish strategiyasini tasdiqlash to‘g‘risida”gi 506-sonli qarori.

2 O‘zbekiston Respublikasi Prezidentining 2017-yil 21-avgustdagi “Ta’lim va tibbiyot muassasalarini moliyalashtirish mexanizmini 
hamda davlat moliyaviy nazorati tizimini yanada takomillashtirish to‘g‘risida”gi PQ–3231-sonli qarori.

bo‘lib, moliyaviy nazorat tadbirlari “davlat moliyaviy nazorati obyektlarida byudjet to‘g‘risidagi qonunchilikning 
buzilishi holatlarini aniqlash, bartaraf etish va unga yo‘l qo‘ymaslik, shuningdek, byudjet sohasida korrupsiyaga 
oid huquqbuzarliklarning oldini olish maqsadida”3 amalga oshirilgan.

2017-yildan boshlab davlat moliyaviy nazorati tizimida islohotlar amalga oshirilishi boshlandi. O‘zbekiston 
Respublikasi Prezidentining 2017-yil 21-avgustdagi “Ta’lim va tibbiyot muassasalarini moliyalashtirish mexa-
nizmini hamda davlat moliyaviy nazorati tizimini yanada takomillashtirish to‘g‘risida”gi PQ–3231-son qarori bilan 
O‘zbekiston Respublikasi Xalq ta’limi vazirligi, Sog‘liqni saqlash vazirligi, Oliy va o‘rta maxsus ta’lim vazirligi, 
Oliy va o‘rta maxsus ta’lim vazirligining O‘rta maxsus, kasb-hunar ta’limi markazi hamda O‘zbekiston Respub-
likasi Moliya vazirligi huzuridagi byudjetdan tashqari Pensiya jamg‘armasida ichki audit va moliyaviy nazorat 
xizmatlari tarzida tashkil etildi. Ichki audit xizmatlari 3 ta shtat birligidan iborat bo‘lgan respublika darajasida 
hamda 1 – 4 shtat birligidan iborat hududiy darajada tashkil etildi.

Ichki audit xizmatlarining birinchi navbatda aynan ushbu vazirlik va idoralarda tashkil etilishini, ularga 
davlat byudjetidan ajratiladigan mablag‘larning salmoqli qismining to‘g‘ri kelishi hamda ijtimoiy yo‘nalishni o‘z 
ichiga qamrab olishi bilan izohlash mumkin. Bundan tashqari, ushbu vazirlik va idoralar qariyb 20 mingga yaqin 
byudjet tashkilotini qamrab oladi hamda ularda 1,4 milliondan ortiq xodimlar faoliyat yuritadi (1-jadval.)
1-jadval: Xalq ta’limi vazirligi, Sog‘liqni saqlash vazirligi, Oliy va o‘rta maxsus ta’lim vazirligi hamda Maktabgacha 
ta’lim vazirligining tizim tashkilotlari, xodimlari soni va davlat byudjeti ijrosi to‘g‘risida ma’lumot (2022-yil holatiga)4

№ Vazirlik va idora nomi Tizimdagi 
tashkilotlar soni

Ishlovchi 
xodimlar soni

Davlat byudjeti 
ijrosi(trln. so‘m) 

1 Xalq ta’limi vazirligi 10596 746 363 27,9
2 Sog‘liqni saqlash vazirligi 1212 468 622 5,6
3 Oliy va o‘rta maxsus ta’lim vazirligi 562 85 277 3,9
4 Maktabgacha ta’lim vazirligi 6801 197 052 4,7

Jami 19 171 1 497 314 42,1

Yuqoridagi jadvaldan ko‘rinib turibdiki, ushbu vazirliklar tomonidan byudjet mablag‘larining sarflanishi 42,1 
trln. so‘mni tashkil etib, bu umumiy davlat byudjeti xarajatlarining qariyb 30 foizini tashkil etadi.

Shu bilan birga byudjet to‘g‘risidagi qonunchilik hujjatlarini buzilish holatlari, moliyaviy xato va kamchiliklar 
ushbu vazirliklarda boshqa vazirlik va idoralarga nisbatan sezilarli darajada farq qiladi. (2-jadval)

2-jadval: Vazirliklarning ichki audit xizmatlari tomonidan 2022-yilda aniqlangan xato va kamchiliklar to‘g‘risida 
ma’lumot5

№ Vazirlik nomi
Ichki audit tadbirlari 
o‘tkazilgan obyektlar 

soni

Aniqlangan moliyaviy xato 
va kamchiliklar summasi 

(mln. so‘mda )
1 Xalq ta’limi vazirligi 662 87 364,4
2 Maktabgacha ta’lim vazirligi 1160 45 100,0
3 Oliy va o‘rta maxsus ta’lim vazirligi 200 16 056,2
4 Sog‘liqni saqlash vazirligi 320 26 490,0
5 Madaniyat vazirligi 14 4 665,9
6 Bandlik va mehnat munosabatlari vazirligi 145 1 251,6
7 Qishloq xo‘jaligi vazirligi 103 21 260,0
8 Qurilish vazirligi 7 143,6
9 Sportni rivojlantirish vazirligi 421 2 958,1
10 Innovatsion rivojlanish vazirligi 6 13,1
11 Uy-joy kommunal xizmat ko‘rsatish vazirligi 9 22 924,9
12 Suv xo‘jaligi vazirligi 13 3 791,9
13 Turizm va madaniy meros vazirligi 5 52,6
14 Adliya vazirligi 24 426,1
15 Iqtisodiy taraqqiyot va kambag‘allikni qisqartirish vazirligi 11 1 391,9

Jami 3100 233 890,3

3 O‘zbekiston Respublikasi Byudjet kodeksi, O‘zbekiston Respublikasi qonun hujjatlari to‘plami, 52(I)-son, 2013-yil 31-dekabr.
4 Jadval muallif tomonidan tayyorlangan. 
5 Jadval muallif tomonidan tayyorlangan. 

Xalq ta’limi vazirligi, Sog‘liqni saqlash vazirligi, Maktabgacha ta’lim vazirligi hamda Oliy va o‘rta maxsus 
ta’lim vazirligi ichki audit xizmatlari tomonidan 2019–2022-yillar davomida o‘tkazilgan ichki audit tadbirlari 
to‘g‘risidagi ma’lumotni quyidagi jadvaldan (3-jadval) ko‘rishimiz mumkin.

3-jadval: O‘zbekiston Respublikasi Sog‘liqni saqlash vazirligi, Oliy va o‘rta maxsus ta’lim vazirligi, Xalq ta’limi 
vazirligi va Maktabgacha ta’lim vazirligi Ichki audit xizmatlari tomonidan 2019–2021-yillarda o‘tkazilgan nazorat 
tadbirlari natijalari to‘g‘risida ma’lumot6 

№ Ko‘rsatkichlar

Nazorat tadbiri 
o‘tkazilgan obyektlar 

soni (dona)

Aniqlangan moliyaviy 
xato va kamchiliklar 

summasi

Davlat byudjetiga 
tiklangan mablag‘

Profilaktika 
tadbirilari natijasida 

oldi olingan 
xarajatlar summasi

20
19

20
20

20
21

20
22

20
19

20
20

20
21

20
22

20
19

20
20

20
21

20
22

20
19

20
20

20
21

20
22

1 Sog‘liqni saqlash 
vazirligi 366 395 443 320 1,2 16,9 35,1 26,4 1,7 3,2 8,5 0,8 - 22,7 38,7 23,1

2
Oliy va o‘rta 
maxsus ta’lim 
vazirligi

465 328 524 200 0,56 2,5 16,3 16,1 1,9 1,1 6,4 6,3 8,6 4,7 5,7 9,1

3 Xalq ta’limi 
vazirligi 5273 1188 256 662 16,1 228,3 91,1 87,3 11,9 16,8 8,1 23,1 - 135,1 410,1 852,9

4 Maktabgacha 
ta’lim vazirligi - 611 450 1160 - 51,8 36,6 45,1 - 7,4 8,9 10,1 - 3,2 41,3 8,2

 JAMI 6104 2522 1670 2342 17,9 299,6 179,3 174,9 15,5 28,7 31,9 40,3 8,6 165,8 495,9 893,3

Yuqoridagi jadvaldan ushbu vazirliklar ichki audit xizmatlarining xato va kamchiliklarni aniqlashdan tash-
qari profilaktikaga ham e’tibor qaratayotganliklarini ko‘rishimiz mumkin. Albatta, buni ushbu vazirliklarda ichki 
audit xizmatlari faoliyatining rivojlanishi hamda uslubiy asoslarining mustahkamlanayotganligi bilan izohlash 
mumkin.

Bugungi kunda xalqaro amaliyotdan kelib chiqib, mamlakatimiz davlat sektorida ichki audit faoliyatini rivoj-
lantirish bo‘yicha bir qator chora-tadbirlar amalga oshirilmoqda.

O‘zbekiston Respublikasi Prezidentining 2020-yil 30-dekabrdagi PQ–4938-son “O‘zbekiston Respublikas-
ining “2021-yil uchun O‘zbekiston Respublikasining Davlat byudjeti to‘g‘risida”gi Qonuni ijrosini ta’minlash cho-
ra-tadbirlari to‘g‘risida”gi qarori bilan rivojlantirish dasturlarining samaradorligi natijalarini tahlil qilish maqsadida 
vazirliklar va idoralar markaziy apparatlari tuzilmasida ichki audit xizmatlari joriy qilinishi belgilandi.

Shuningdek, O‘zbekiston Respublikasi Prezidentining 2021-yil 30-dekabrdagi PQ–73-son “ O‘zbekiston 
Respublikasining “2022-yil uchun O‘zbekiston Respublikasining Davlat byudjeti to‘g‘risida”gi Qonuni ijrosini 
ta’minlash chora-tadbirlari to‘g‘risida”gi qarori bilan 40 ta birinchi darajali byudjet mablag‘larini taqsim-
lovchilarning maqsadli indikatorlari tasdiqlandi hamda maqsadli indikatorlarning bajarilishini baholash vazirlik 
va idoralarning ichki audit xizmatlariga yuklatildi.

Hozirda vazirlik va idoralarda tashkil etilgan ichki audit tuzilmalarida 300 dan ortiq ichki audit xizmati xodimi 
faoliyat yuritmoqda. (4-jadval)

4-jadval: Ayrim vazirlik va idoralarning ichki audit xizmatlari xodimlari to‘g‘risida ma’lumot (2022-yil)7

№ Vazirlik va idora nomi
Tizimdagi 

tashkilotlar 
soni

Ichki audit xizmatlari  
shtat birliklari soni

jami markaziy 
apparatda hududda

A 1 2 3 4 5
1 Xalq ta’limi vazirligi 10 596 54 54 0
2 Maktabgacha ta’lim vazirligi 6 678 35 35 0
3 Oliy va o‘rta maxsus ta’lim vazirligi 560 63 4 59
4 Sog‘liqni saqlash vazirligi  31 3 28
5 Madaniyat vazirligi 786 3 3 0

6 Jadval muallif tomonidan tayyorlangan. 
7 Jadval muallif tomonidan tayyorlangan. 

6 Innovatsion rivojlanish vazirligi 9 3 3 0
7 Uy-joy kommunal xizmat ko‘rsatish vazirligi 68 1 1 0
8 Qishloq xo‘jaligi vazirligi 174 18 4 14
9 Suv xo‘jaligi vazirligi 288 3 3 0
10 Turizm va madaniy meros vazirligi 25 2 2 0
11 Sportni rivojlantirish vazirligi 377 16 2 14
12 Bandlik va mehnat munosabatlari vazirligi 272 17 17 0
13 Qurilish vazirligi 16 4 4  
14 Adliya vazirligi 40 2 2 0
15 Iqtisodiy taraqqiyot va kambag‘allikni qisqartirish vazirligi 36 2 2 0
16 Ekologiya va atrof-muhitni muhofaza qilish davlat qo‘mitasi 45 2 2 0
17 O‘rmon xo‘jaligi davlat qo‘mitasi 118 1 1  
18 Veterinariya va chorvachilikni rivojlantirish davlat qo‘mitasi 367 1 1 0
19 Monopoliyaga qarshi kurashish qo‘mitasi 17 5 5 0
20 Davlat statistika qo‘mitasi 16 1 1 0
21 Davlat soliq qo‘mitasi 232 16 2 14
22 Davlat bojxona qo‘mitasi 18 2 2 0
23 Transport vazirligi huzuridagi Avtomobil yo‘llari qo‘mitasi  29 3 26
24 Davlat aktivlarini boshqarish agentligi 19 4 4 0
25 Korrupsiyaga qarshi kurashish agentligi  1 1  
26 O‘zbekiston Milliy axborot agentligi  1 1  
27 Prezident ta’lim muassasalari agentligi  4 4  
28 Kinematografiya agentligi  1 1  
29 Yoshlar ishlari agentligi 223 1 1  

30 O‘zbekiston Respublikasi Investitsiyalar va tashqi savdo vazirligi 
huzuridagi O‘zbekiston texnik jihatdan tartibga solish agentligi  4 4  

31 Byudjetdan tashqari pensiya jamg‘armasi 223 38 6 32
32 Davlat tibbiy sug‘urtasi jamg‘armasi 29 5 3 2

33 Bandlik va mehnat munosabatlari vazirligi huzuridagi Jamoat 
ishlari jamg‘armasi 1 3 3 0

34 Fanlar akademiyasi 42 2 2 0
 Jami 21 275 375 186 189

Yuqoridagi jadvalni tahlil qilsak, ichki audit tuzilmalaridagi shtat birliklari soni vazirlik va idoralarda turlicha 
ekanligini ko‘rishimiz mumkin. Shuningdek, ayrim vazirliklarda ulardagi tashkilotlar soni, xodimlar soni va tashkil 
etilish shaklidan kelib chiqib, shtat birliklari hududlarda ham tashkil etilgan. Bunga misol sifatida Xalq ta’limi 
vazirligi, Maktabgacha ta’lim vazirligi va Sog‘liqni saqlash vazirligini keltirishimiz mumkin.

X U L O S A  V A  T A K L I F L A R
Yuqoridagi ma’lumotdan shunday xulosa qilish mumkinki, ichki audit tuzilmalarida shtat birliklari sonini bel-

gilash bo‘yicha qonunchilikda alohida talablar mavjud emasligi sababli vazirlik va idoralarda ichki audit tuzilma-
laridagi shtat birliklari nomutanosib belgilangan. Misol tariqasida 42 ta shtat birligiga ega Fanlar akademiyasida 
ichki audit tuzilmasiga 2 ta shtat birligi bo‘lsa, 223 ta shtat birligiga hamda hududiy tuzilmalariga ega Yoshlar 
ishlari agentligida ichki audit tuzilmasiga 1 ta shtat birligi belgilangan.

Shu sababli ichki audit tuzilmalarida shtat birliklari sonini belgilash bo‘yicha aniq mezonlari ishlab chiqilishi 
va qonunchilik hujjatlari bilan mustahkamlanishi alohida ahamiyat kasb etadi. Bunda mezonlar ishlab chiqishda 
vazirlik va idora tizimidagi tashkilotlar va xodimlar soni, byudjeti, vazifalari va boshqalar ko‘rsatkichlar inobatga 
olinishi lozim.

O‘zbekiston Respublikasi Vazirlar Mahkamasining 2022-yil 1-avgustdagi 416-son qarori bilan tasdiqlangan 
Vazirlik va idoralarning ichki audit xizmati to‘g‘risida namunaviy nizomda ichki audit xizmatlari tashkil etilishi 
bilan bog‘liq asosiy normalar belgilab qo‘yildi. Jumladan,

a) ichki audit xizmati vazirlik va idoralar markaziy apparatida mustaqil tarkibiy tuzilma sifatida tashkil etiladi;
Ichki audit xizmatlarining vazirlik va idoralar markaziy apparatida mustaqil tarkibiy tuzilma sifatida tashkil 

etilishi, uning o‘z faoliyatini amalga oshirishda, jumladan, ichki audit tadbirlari o‘tkazishda, natijalarni rasmiy-
lashtirishda mustaqil faoliyat olib borishiga hamda manfaatlar to‘qnashuviga yo‘l qo‘yilmaslikka olib keladi.

Hozirda ayrim vazirlik va idoralarning hududiy boshqarmalarida faoliyat yurituvchi ichki audit xizmatlari 
xodimlarining hududiy boshqarma rahbarlariga bo‘ysinuvi, ichki audit xizmati xodimi mustaqilligining chekla-
nishiga hamda o‘z faoliyatida manfaatlar to‘qnashuvining yuzaga kelishiga sabab bo‘lmoqda. Shu sababli:

b) ichki audit xizmatini tashkil etmasdan ichki audit faoliyatini boshqa tarkibiy tuzilmalarga yuklashga yo‘l 
qo‘yilmaydi;

Xalqaro tajribaga ko‘ra ichki auditning xalqaro tan olingan tamoyillaridan biri mustaqillik hisoblanadi. 
Yuqorida keltirilganidek ichki audit xizmatlari mustaqil tarkibiy tuzilma sifatida tashkil etilishi lozim. Ichki audit 
faoliyatini boshqa tarkibiy tuzilmalariga yuklanishi, ichki audit xodimlarini o‘z faoliyatlarini to‘laqonli amalga 
oshirishga imkon bermaslikka hamda manfaatlar to‘qnashuvining yuzaga kelishiga sabab bo‘ladi.

Hozirda ayrim vazirlik va idoralarda ichki audit faoliyatining moliyalashtirish yoki komplaens bilan bog‘liq 
tuzilmalar tarkibida tashkil etilganlik holatlari mavjud bo‘lib, bu yuqorida keltirilgan muammolarni yuzaga 
ke lishiga olib kelmoqda.

d) ichki audit xizmati vazirlik va idoralarning asosiy faoliyati natijalariga javobgar hisoblanmaydi;
Ichki audit xizmatining asosiy maqsadi qaror bilan tasdiqlangan Vazirlik va idoralarning ichki audit xizmati 

to‘g‘risida namunaviy nizomda belgilanganidek vazirlik va idoralarda byudjet intizomini mustahkamlash va 
byudjet to‘g‘risidagi qonunchilik hujjatlarining buzilish holatlarini profilaktika qilish, byudjet xarajatlarining sama-
radorligi va natijadorligini baholash hamda ichki audit faoliyati sohasidagi hujjatlar ijrosini ta’minlash hisoblanadi.

Shu bilan birga ushbu maqsadni amalga oshirish uchun ichki audit xizmatlari: 
● “byudjet to‘g‘risidagi qonunchilik hujjatlariga rioya etilishini tahlil qilish va baholash, byudjet hisobining 

yuritilishi hamda moliyaviy hisobotlar shakllantirilishini o‘rganish orqali byudjet intizomini mustahkamlash;
● masofaviy auditni qo‘llagan holda, byudjet mablag‘laridan maqsadsiz va samarasiz foydalanish xavflarini 

aniqlash, minimallashtirish, ularni sodir etishga imkoniyat yaratuvchi sabablar va shart-sharoitlarni bartaraf 
etish orqali byudjet to‘g‘risidagi qonunchilik hujjatlarining buzilish holatlari profilaktikasini amalga oshirish;

● rivojlantirish dasturlarining samaradorligi natijalarini tahlil qilish va baholash, mavjud resurslardan 
oqilona foydalanish orqali byudjet xarajatlarining samaradorligi va natijadorligini oshirish;

● vazirlik va idoralarni moliyalashtirish jarayoniga axborot texnologiyalari tatbiq etilishini baholash orqali 
ulardan foydalanish samaradorligini o‘rganish va rivojlantirish bo‘yicha takliflar ishlab chiqish kabi vazi-
falarni amalga oshiradi.”8

Ichki audit xizmati vazirlik va idora asosiy faoliyati natijalariga, jumladan, vazirlik va idoraga yuklatilgan 
vazifalar bajarilishiga, belgilangan maqsadli indikatorlarning bajarilishiga javobgar hisoblanmaydi yoki uning 
vazifasi hisoblanmaydi.

e) ichki audit xizmati bevosita vazirlik va idoraning birinchi rahbariga bo‘ysunadi. 
Ichki audit xizmati faoliyatiga vazirlik va idoralarning boshqa mansabdor shaxslari, shuningdek, boshqa 

davlat organlari, tashkilotlar va ularning mansabdor shaxslari aralashuviga yo‘l qo‘yilmaydi.
Ichki audit xizmatining vazirlik va idora birinchi rahbariga bo‘ysunishi hamda uning faoliyatiga boshqa 

mansabdor shaxslarning aralashuviga yo‘l qo‘yilmasligi, ichki audit faoliyati mustaqilligini ta’minlanishiga hamda 
rahbarni vazirlik va idora ichki nazorat tizimi to‘g‘risida aniq va ishonchli ma’lumot taqdim etishiga sabab bo‘ladi. 

Bundan tashqari, ushbu qaror bilan vazirlik va idoralar tomonidan Iqtisodiyot va moliya vazirligiga ichki 
audit xizmati faoliyati natijalari yuzasidan hisobot choragidan keyingi oyning 20-sanasigacha choraklik hisobot 
hamda hisobot yilidan keyingi yilning 25-yanvariga qadar yillik hisobot taqdim etilishi belgilandi. 

Ilg‘or xorij tajribasida ichki audit xizmatlari tegishli organlarga (Moliya vazirligi, Hisob palatasi, Vazirlar Mah-
kamasi) o‘z faoliyati yuzasidan hisobot taqdim etadi hamda ushbu hisobot ichki audit xizmati faoliyati to‘g‘risida 
hisobot davrida qilingan ishlar, ichki audit yillik rejasining bajarilishi, ichki audit obyektlari tomonidan chora-tad-
birlar rejasining bajarilishi, ichki audit xizmati faoliyatini rivojlantirish bo‘yicha takliflar, ichki audit xizmati faoliyati 
sifatini ta’minlash bo‘yicha ma’lumotlarni o‘z ichiga oladi.

Foydalanilgan adabiyotlar ro‘yxati:
1. O‘zbekiston Respublikasi Vazirlar Mahkamasining 2020-yil 24-avgustdagi “2020–2024-yillarda O‘zbekiston Respub-

likasi davlat moliyasini boshqarish tizimini takomillashtirish strategiyasini tasdiqlash to‘g‘risida”gi 506-sonli qarori.
2. O‘zbekiston Respublikasi Prezidentining 2017-yil 21-avgustdagi “Ta’lim va tibbiyot muassasalarini moliyalashtirish 

mexanizmini hamda davlat moliyaviy nazorati tizimini yanada takomillashtirish to‘g‘risida”gi PQ–3231-sonli qarori.
3. O‘zbekiston Respublikasi Byudjet kodeksi, O‘zbekiston Respublikasi qonun hujjatlari to‘plami, 52(I)-son, 2013-yil 

31-dekabr.
4. O‘zbekiston Respublikasi Vazirlar Mahkamasining 2022-yil 1-avgustdagi “Vazirlik va idoralarning ichki audit xizmati 

to‘g‘risidagi namunaviy nizomni tasdiqlash haqida”gi PQ–416-sonli qarori.

8 O‘zbekiston Respublikasi Vazirlar Mahkamasining 2022-yil 1-avgustdagi “Vazirlik va idoralarning ichki audit xizmati to‘g‘risidagi 
namunaviy nizomni tasdiqlash haqida”gi 416-son qarori 

